История нэдиэлэтин сонуннара.

Тохсунньу 23-28 күннэригэр оскуолаҕа история нэдиэлэтэ буолан ааста. Бу нэдиэлэ Россия президена Дмитрий Медведев 2012 сыл Россия историятын сылынан биллэриллибитигэр анаммыта. Нэдиэлэни тэрийэн ыыттылар история, обществознание учууталлара Иванова Саргылана Аркадьевна уонна Никитина Ольга Николаевна. 
Бэнидиэнньиккэ, ол эбэтэр тохсунньу 23 күнүгэр, 6 уонна 10 кылаастар икки ардыларыгар «Князья земли русской» викторина – оонньуу буолбута. Бу тема икки кылааска уопсай буолан, оонньуу сүрдээх сэргэхтик барбыта. Онус кылаас оҕолоро кыра кылаастарга билиилэрин таһыма үрдүгүн көрдөрбүттэрэ, кыралар да хаалсыбатахтара, 4 эрэ очконан баһыйтарбыттара. Бу кун 9 уонна 11 кылаас оҕолоругар «Казнить нельзя помиловать» диспут буолбута. 

Оптурунньукка 7 кылаастарга история предметигэр Ольга Николаевна аһаҕас уруок ыыппыта. Алын кылаас оҕолоругар «Марья искусница» киинэ көрдөрүллүбүтэ уонна кинилэргэ анаан Ольга Николаевна «Моя Москва» викторина ыыппыта. 2 кылаастарга 1 миэстэ Онуфриева Алина, 2 миэстэ Артемьева Наташа, 3 миэстэ Адамова Диана буолбуттара. 3 кылаастарга 1 миэстэни Климовская Лучия, 2 миэстэни Адамова Лана, 3 миэстэни Адамова Дайаана ылбыттара. 4 кылаастарга 1 миэстэ Никитин Миша, 2 миэстэ Захарова Марианна, 3 миэстэ Елисеева Ира буолбуттара. 

Олунньу 25 күнүгэр Саргылана Аркадьевна 10 кылаас үөрэнээччилэригэр обществознаниеҕа аһаҕас уруок ыыппыта. Үөрэнээччилэр икки хамаандаҕа арахсан,  партия тэринэн презентация оҥорон көмүскээбиттэрэ. «Белые журавли» уонна «ЮПС» (юные политики Сатагая) диэн партиялар баар буолбуттара. «ЮПС» партия программата дьиҥ олоххо чугас буолан, учууталлар куоластааһынннарынан кыайан тахсыбыта. 
Чэппиэр күн 7 уонна 8 кылаас оҕолоругар
 «Своя игра» буолбута. 7 кылаас оҕолорун
 хамаандата бу оонньууга кыайан грамота-

нан  наҕараадаламмыта. 
Бээтинсэҕэ күнүс 3 чаастан «Россия ыраахтааҕылара» диэн темалаах презентациялары көрүү саҕаламмыта.
 Орто сүһүөхтэргэ 1 миэстэни Тимофеева Юлия ылбыта («Петр Первый»). 2 миэстэ Никитин Гриша буолбута («Александр I»). 3 миэстэ5э Никитина Заряна тиксибитэ («Екатерина II»). Улахан бөлөххө 1 миэстэни Адамов Юра ылбыта („Александр II“). 2 миэстэ Мартынова Аня буолбута („Иван Грознай“). 3  миэстэ - Захарова  Зоя („Николай II“).

Тимофеева Юля I миэстэ                              Никитин Гриша II миэстэ                              Никитина Заряна III миэстэ

      Адамов Юра I миэстэ                                  Мартынова Аня II миэстэ                            Захарова Зоя III миэстэ

История нэдиэлэтин түмүктүүр биэчэргэ кылаастар Россия сэриилэрин инсценировка оҥорон  көрдөрбүттэрэ. 
1. 5 кылаас – Нева сэриитэ
2. 10 кылаас – Куликовскай хонууга кыргыһыы 
3. 7 кылаас – Полтава кыргыһыыта

4. 9 кылаас – 1812 сыллаах сэрииттэн  Бородинскай кыргыһыы

5. 6 кылаас – Гражданскай сэрии
6. 8 кылаас – Аҕа дойду сэриитэ 1941 – 1945 сс.

Орто сүһүөхтэргэ  I миэстэни 7 кылаас (Адамова Н.Н. салайааччылаах) ылбыта, оҕолор Полтава кыргыһыытын бэркэ толкуйдаан, көрөөччүлэргэ тиийимтиэ гына оонньоон көрдөрбүттэрэ. 

II миэстэ 6 кылаастар (Шишигина Нь.В.) буолбуттара.                III миэстэни 5 кылаас оҕолоро (Иванова С.А.) ылбыттара.
Кинилэр  Эллэй «Үс ыстыык үөһүгэр» поэматын туруор-

буттара.  Теневой театр  сонун буолан улахан биһирэ-               

били ылбыта.  

Улахан кылаас оҕолоругар I миэстэ 9 кылаас оҕолоро (Яковлева И.Н.)ылбыттара. Кинилэр Л.Н. Толстой «Сэрии уонна эйэ» айымньытынан оҥоһуллубут киинэни туһанан Фили байыаннай сэбиэтин көрдөрбүттэрэ.

II миэстэни 8 кылаастар (Онуфриева А.В.) ылбыттара. Кинилэр Аҕа дойду сэриитэ саҕаламмыт ыарахан сонуна Саха сиригэр иһиллиитин оонньоон көрдөрбүттэрэ. Күүстээх фоновай доҕуһуол көрөөччүлэри сөхтөрбүтэ. 

III миэстэ 10 кылаастар (Денисова С.Ю.) буолбуттара. Мындырдык оҥоһуллубут көстүүмнэр былыргы кэми санатан ааспыттара. Дьүүллүүр сүбэ сүрдээҕин астыммыта, бары кылаастар үрдүк таһымнаах бэлэмнэрин бэлиэтээбитэ.  Бу курдук история нэдиэлэтэ тыҥааһыннахтык уонна интэриэһинэйдик ааспыта.
Суруйда Никитина Феня, 10 кылаас.
